
Монгол Улсын Их Хурлын 2013 оны намрын ээлжит чуулганы Эдийн засгийн байнгын хорооны 2014 оны 01 дүгээр сарын 24-ний өдөр (Баасан гараг)-ийн хуралдааны гар тэмдэглэл


Байнгын хорооны дарга, Улсын Их Хурлын гишүүн Б.Гарамгайбаатар ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 8 цаг 45 минутад Төрийн ордны “Б” танхимд эхлэв.

Өвчтэй: С.Одонтуяа;

Чөлөөтэй:  А.Тлейхан, Г.Уянга;

Тасалсан: Д.Батцогт, С.Бямбацогт, Ц.Даваасүрэн, С.Дэмбэрэл, Ц.Нямдорж, Л.Энх-Амгалан.

Нэг. Ашигт малтмалын тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/.

Хэлэлцэж буй асуудалтай холбогдуулан Уул уурхайн яамны Стратегийн бодлого төлөвлөлтийн газрын Уул уурхайн бодлогын хэлтсийн дарга Б.Нэргүй, Монголбанкны Мөнгөн тэмдэгт, үнэт зүйлсийн газрын захирал П.Сүхбаатар, Ашигт малтмалын газрын дэд дарга Д.Үүрийнтуяа, Гаалийн ерөнхий газрын дэд дарга  Н.Энхцогт нарын ажлын хэсэг, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Н.Мөнхзэсэм нар байв.

Ашигт малтмалын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаарх ажлын хэсгийн танилцуулгыг Улсын Их Хурлын гишүүн Д.Ганбат танилцуулав.

Улсын Их Хурлын гишүүдээс асуулт гараагүй болно.

Б.Гарамгайбаатар: - 1.Төслийн 1 дүгээр зүйлийн 3 дахь заалтын 46.6 дахь хэсгийн “сорьцын хяналтын асуудал хариуцсан төрийн захиргааны байгууллага нь ашиглалтын тусгай зөвшөөрөл бүхий хуулийн этгээд бичил уурхайгаас олборлосон алтанд мэргэжлийн байгууллагаар орон нутагт сорьц тогтоолгох ажлыг гүйцэтгүүлнэ” гэснийг хасах  саналыг дэмжиж байгаа гишүүд гараа өргөнө үү.

Зөвшөөрсөн:                       10

Татгалзсан:
                         0
    
Бүгд:


            10

Гишүүдийн олонхын саналаар дэмжигдлээ.

2.Төслийн 1 дүгээр зүйлийн 4 дэх заалтын “47.3.3 Монголбанк түүнээс эрх олгосон банкинд худалдсан алт нь энэ хуулийн 47.3.2-т заасан нөөц ашигласны төлбөрийн 5 хувь, энэ хуулийн 47.5-д заасан нэмэлт төлбөрийн хэмжээ 0 хувьтай тэнцүү байна гэснийг хасах” горимын саналыг дэмжиж байгаа гишүүд гараа өргөнө үү.

Зөвшөөрсөн:                        9

Татгалзсан:
                         1
    
Бүгд:


            10

Гишүүдийн олонхын саналаар горимын санал дэмжигдлээ.

3.Төслийн 1 дүгээр зүйлийн 4 дэх заалтын “47.3.3 Монголбанк түүнээс эрх олгосон банкинд худалдсан алтанд энэ хуулийн 47.3.2-т заасан нөөц ашигласны төлбөрийн хэмжээ 5 хувь, энэ хуулийн 47.5-д заасан нэмэлт төлбөрийн хэмжээ 0 хувьтай тэнцүү байна” гэснийг хасах  саналыг дэмжиж байгаа гишүүд гараа өргөнө үү.

Зөвшөөрсөн:                        9

Татгалзсан:
                         1
    
Бүгд:


            10

Гишүүдийн олонхын саналаар дэмжигдлээ.

Байнгын хорооноос гарах танилцуулгыг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Ганбат танилцуулахаар тогтов.

Хуралдаан 9 цаг 00 минутад өндөрлөв.

Тэмдэглэлтэй танилцсан:
ЭДИЙН ЗАСГИЙН БАЙНГЫН 


ХОРООНЫ ДАРГА                                                            Б.ГАРАМГАЙБААТАР                   

Тэмдэглэл хөтөлсөн:
ПРОТОКОЛЫН АЛБАНЫ 


ШИНЖЭЭЧ



                                       М.НОМИНДУЛАМ
МОНГОЛ УЛСЫН ИХ ХУРЛЫН 2013 ОНЫ НАМРЫН ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2014 ОНЫ 01 ДҮГЭЭР САРЫН 24-НИЙ 

ӨДӨР (БААСАН ГАРАГ)-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Б.Гарамгайбаатар: - 2014 оны 01 дүгээр сарын 24-ний өдрийн Эдийн засгийн байнгын хорооны хуралдаан эхлэхэд бэлэн боллоо. Өнөөдрийн байнгын хорооны хуралдаанаар хэлэлцэх хоёр асуудал байна. Нэгдүгээрт, Ашигт малтмалын тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/, хоёрдугаарт, Газрын тосны тухай /шинэчилсэн найруулга/ төсөл, Газрын тосны тухай хуулийг дагаж мөрдөх журмын тухай хуулийн төсөл, Газрын тосны тухай хуулийн хүчингүй болгох тухай хуулийн төсөл болон зарим хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/ байна. Хэлэлцэх асуудалтай холбогдуулаад саналтай гишүүд байна уу? Д.Зоригт гишүүн.


Д.Зоригт: - Өчигдөр орой хуралдсан байна лээ, харамсалтай нь би оролцож чадаагүй. Газрын тос дээр ярих юм зарчмаа тохирсон, дотор нь ярих асуудлууд багагүй байна л даа. Цаг хугацааны хувьд амжих уу, амжвал яриад үргэлжлүүлээд явж болж байна. 


Б.Гарамгайбаатар: - Чуулган яг 9 цагаас эхэлнэ гэж Их Хурлын дарга надад албан ёсоор хэлсэн, хуультай учраас.


Н.Батбаяр: - Ашигт малтмалынхаа хуулийг хэлэлцээд Газрын тосны хуулийг орхиё. 


Г.Баярсайхан: - Даргаа үг  хэлье. 


Б.Гарамгайбаатар: - Санал хураалтаар шийдье. Газрын тосны тухай хуулийн төслийг хойшлуулъя гэсэн саналтай гишүүд гараа өргөнө үү? 


10-аас 1.


10-аас 4.


Нэг. Ашигт малтмалын тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/.


Эцсийн хэлэлцүүлгээ хэлэлцэж эхэлье. Ашигт малтмалын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаарх ажлын хэсгийн танилцуулгыг Улсын Их Хурлын гишүүн Д.Ганбат танилцуулна.


Д.Ганбат: - Та бүхний өглөөний амар амгаланг айлтгая.


Монгол Улсын Их Хурлын чуулганы хуралдааны дэгийн тухай хуулийн 23.1-д заасны дагуу нэгдсэн хуралдааны анхны хэлэлцүүлгээр санал хурааж шийдвэрлэсэн төслийн 1 дүгээр зүйлийн хоёр дахь заалтын 35.6 дахь хэсгийн “тухайн жилдээ багтааж бүрэн тушаана” гэснийг “тухайн санхүүгийн жилдээ багтааж бүрэн тушаана” гэж өөрчлөн төсөлд тусгалаа. Мөн санал хурааж дэмжигдсэн төслийн холбогдох зүйл заалтуудыг хасаж, хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нийцүүлэн агуулга зарчмыг алдагдуулахгүйгээр төсөлд найруулгын шинжтэй өөрчлөлтүүдийг тусгасан. Монгол Улсын Их Хурлын чуулганы хуралдааны дэгийн тухай хуулийн 23.2.1-д заасныг үндэслэн хуралдаан даргалагчаас Ашигт малтмалын тухай хуулиар сорьцын лабораторитой холбогдсон  асуудлыг зохицуулах нь буруу, өргөн барьсан хуулийн төслөөс сорьцын  лабораторитой холбогдсон гэсэн  хэсгийг хасах саналыг эцсийн хэлэлцүүлэгт оруулж шийдвэрлүүлэх гэсний дагуу төслийн 1 дүгээр зүйлийн 3 дахь заалтыг 46.6 дахь хэсгийн сорьцын хяналтын асуудал хариуцсан төрийн захиргааны байгууллага нь ашиглалтын тусгай зөвшөөрөл бүхий хуулийн этгээд, бичил уурхайгаас олборлосон алтанд мэргэжлийн байгууллагаар орон нутагт сорьц тогтоолгох ажлыг гүйцэтгүүлнэ гэснийг хасах мөн дэгийн тухай хуулийн 23.2.2-д заасныг үндэслэн хуралдаан даргалагчаас санал хураагдаж дэмжигдсэн нөөц ашигласны төлбөр 2.5 хувь, 5 хувь гэсэн хоёр саналыг эцэслэн шийдвэрлэж, эцсийн хэлэлцүүлгийн үед Байнгын хороо нэг санал орж ирэх чиглэлийг өгсний дагуу нэгдсэн хуралдааны анхны хэлэлцүүлгээр санал хурааж дэмжигдсэн 47.3.3 Монголбанк түүнээс эрх олгосон банкинд худалдсан алтанд энэ хуулийн 47.3.2-т заасан нөөц ашигласны төлбөрийн хэмжээ 5 хувь, энэ хуулийн 47.5-д заасан нэмэлт төлбөрийн хэмжээ 0 хувьтай тэнцүү гэсэн Улсын Их Хурлын гишүүн Б.Бат-Эрдэнэ, Ц.Нямдорж, С.Бямбацогт нарын саналыг төслөөс хасахыг Байнгын хорооны хуралдаанд санал хураалгахаар оруулж байгааг шийдвэрлэж өгөхийг хүсэж байна. 


Б.Гарамгайбаатар: - Д.Ганбат гишүүнд баярлалаа. Эдийн засгийн байнгын хорооны хуралдаанд оролцож байгаа ажлын хэсгийн нэрсийг танилцуулъя. Б.Нэргүй Уул уурхайн яамны Стратегийн бодлого төлөвлөлтийн газрын Уул уурхайн бодлогын хэлтсийн дарга, П.Сүхбаатар Монголбанкны Мөнгөн тэмдэгт, үнэт зүйлсийн газрын захирал, Д.Үүрийнтуяа Ашигт малтмалын газрын дэд дарга, Н.Энхцогт Гаалийн ерөнхий газрын дэд дарга эдгээр хүмүүс оролцож байна. Танилцуулгатай холбогдуулаад асуух асуулттай гишүүд байна уу? Алга байна. Санал хураалтад орно. Ийм асуудлыг зайлшгүй танилцуулахгүй болохгүй байна. Сорьцын албаны асуудлаар хуулийн төсөлд оруулсан байсан Ашигт малтмалын хуульд бол Сорьцын албаны талаар тусгай заалт байдаг юм байна. Дээр нь Монголбанкны эрдэнэсийн тухай хуульд сорьцын тухай заалт байдаг юм байна. Хамгийн гол заалт Засгийн газрын тогтоол байдаг. 281 гэсэн  2010 оны 11 дүгээр сарын 03-ны өдөр гарсан тогтоол. Энэ тогтоол дээр орон нутагт сорьцын алба, хэсгийг байгуулж болно гэсэн заалттай юм. Тийм учраас одоо санал хураалтаар үүнийг хасахаар явж байгаа шүү гэдгийг гишүүдэд хэлье гэж бодсон юм. Санал хураалтад оръё. 


1.Төслийн 1 дүгээр зүйлийн 3 дахь заалтын 46.6 дахь хэсгийн сорьцын хяналтын асуудал хариуцсан төрийн захиргааны байгууллага нь ашиглалтын тусгай зөвшөөрөл бүхий хуулийн этгээд бичил уурхайгаас олборлосон алтанд мэргэжлийн байгууллагаар орон нутагт сорьц тогтоолгох ажлыг гүйцэтгүүлнэ гэснийг хасах саналаар санал хураалт явуулъя. Дэмжиж байгаа гишүүд гараа өргөнө үү?


10-аас 10.


Дэмжигдлээ. 


2.Төслийн 1 дүгээр зүйлийн.


Ц.Баярсайхан: - Би Байнгын хороон дээр санал хэлсэн шүү дээ, тэр дүгнэлтэд ч алга байна лээ. Сорьц жин орон нутагт тодорхойлдог байгууллага хэрэгтэй байгаа. Ялангуяа гар аргаар алт олборлож байгаа хүмүүс чинь орон нутагт алтыг янз янзын байдлаар худалдахдаа жин, хэмжээ, сорьц дээр хохирол үзэж байгаа. Тийм учраас Засгийн газрын тогтоолынх нь дагуу бас барьж явбал тэр хувийн хэвшлийнх ч байж болно, стандартын байгууллагын харьяа ч байж болно, эсвэл Монголбанкны салбар дээр ч байж болно. Тийм юмыг хийх ёстой. 


Б.Гарамгайбаатар: - Ц.Баярсайхан гишүүний ярьсныг яам журамдаа оруулж болох юм байна. Засгийн газрын тэр тогтоолыг зүйл заалттай нь оруулж болж байна. Дээр нь бид нар өнөөдөр танилцуулах юм дээрээ тэр заалтыг ийм заалт байдаг юм байна гэдгийг  хэлээд өгчихвөл зүгээр байна. Д.Ганбат гишүүн.


Д.Ганбат: - Ийм юм байгаа юм. Дээр үед гарсан заавар тогтоолоор явдаг юм шиг байгаа юм. Жишээ нь, хүмүүс нь өөрсдөө мэдэхгүй байх шиг байна. Алтны сорьц дээр 200 граммаас доошгүй тийм алтанд сорьц тогтооно гэсэн байгаа байхгүй юу. Тэрийг багасгаад боломжийн бага юм дээр тогтоодог болох хэрэгтэй байна. Монголбанк үүнээс гадна 300 граммаас доошгүй алтыг авна гэж байгаа сорьц тогтоосон, үүнийг бас болих хэрэгтэй байна Монголбанк. 100, 50 граммаар авдаг болно шүү. 


Б.Гарамгайбаатар: - Тэр хэмжээ дээр анхаар гэсэн юм байна. Түүнийг тэр журмаараа заагаад өгөхөд болох юм байна л даа. Д.Тэрбишдагва сайд. 


Д.Тэрбишдагва: - Сорьцын алба гэж Стандарт хэмжил зүйн газрын харьяа байгаа шүү дээ. Гол нь жил болгон жин хэмжүүр дээр жинг нь үздэг тусгай машин хэрэгтэй юм байна лээ. Тэгэхгүй бол хил дээр сорьцыг нь үзнэ гэхээр хот руу орж ирэх юм уу, эсвэл аймгийн төв рүү орж ирдэг ийм ажилтай. Тэгэхээр Сорьцын албыг бэхжүүлэх асуудал чухал байгаа юм. Тэрийг явдаг машинд жин хэмжүүрийг нь тавиад газар дээр шалгаад үздэг тийм юмнууд хэрэгтэй байгаа юм. Үүнийг цаашдаа төсөв хөрөнгө дээр суух юм бол Сорьцын алба нь цааш нь үргэлжлүүлж болно шүү дээ. Одоо байгаа байгууллагыг өргөжүүлэх хэрэгтэй байгаа юм л даа. 


Б.Гарамгайбаатар: - Д.Ганхуяг сайд.


Д.Ганхуяг: - Ер нь Сорьцын алба болох байх, мэргэшсэн компаниуд бага хэмжээтэй авдаг технологи маш урагшилсан байна, жишээлбэл, Уул уурхайн яам дээр нэг компани ирж уулзаж байсан. Ерөөсөө хялбар тоног төхөөрөмжөөр сорьцыг нь тогтоодог тийм болсон юм байна лээ. Төр хувийн хэвшлийн аль аль нь хийх бүрэн боломжтой, Засгийн газрын тогтоолоор баталсан Сорьцын дүрмийг авсан байгаа, үзэж хараад боловсронгуй болгоод явъя. 


Б.Гарамгайбаатар: - Зарчмын зөрүүтэй  хоёр дахь саналын томьёоллоо танилцуулъя. Төслийн 1 дүгээр зүйлийн 4 дэх заалтын 47.3.3 Монголбанк түүнээс эрх олгосон банкинд худалдсан алт нь энэ хуулийн 47.3.2-т заасан нөөц ашигласны төлбөрийн 5 хувь, энэ хуулийн 47.5-д заасан нэмэлт төлбөрийн хэмжээ 0 хувьтай тэнцүү байна гэснийг хасах.


Энэ бол бас тайлбартай, яагаад гэвэл өнгөрсөн Байнгын хорооны хуралдаан дээр танилцуулахдаа анх ажлын хэсгээс оруулж ирсэн 2.5 хувь, нэмэлт төлбөрийн хэмжээ 0 хувьтай тэнцүү байна гэсэн заалтаар санал хураалгасан байгаа. Уг нь хажуугийн саналууд энэ санал, гэхдээ тэр хажуугийн саналыг уншаад тэгээд эхний саналаар нь ажлын хэсгийн оруулж ирсэн саналаар санал хураалт явуулна. Дэмжигдвэл энэ хүчингүй шүү гэж хэлээд байхад ахиад ийм асуудал орж ирсэн учраас одоо үүнийг бид зайлшгүй гуравны хоёроор унагаах шаардлагатай байгаа байхгүй юу. Тийм учраас үүн дээр гишүүдэд нэмэлт тайлбар өгөхөд ийм байна. Үүнийг төслөөс хасах гэснээр санал хураалт явуулъя. Дэмжиж байгаа гишүүд гараа өргөнө үү?  Н.Батбаяр.


Н.Батбаяр: - Энэ бол цэвэр манай Байнгын хорооны ажлын албаны алдаа шүү дээ. Угаасаа ижил төстэй хоёр гурван асуудал орж ирэхэд эхнийх нь үндсэн саналаар нь хураая, үүний цаана ийм санал байгаа шүү гэж хэлэхэд нэг нь дэмжигдэх юм бол нөгөөдүүл нь автоматаар санал хураах шаардлагагүй болдог шүү дээ. Тэр горимоор байхад унасан санал гэж оруулж ирээд нэг утга агуулгатай хоёр саналыг нэг нь боссон, нэг нь унасан байдлаар Их Хуралд оруулж байгаа явдал бол алдаа байхгүй юу даа. 


Г.Батхүү: - Дэгийн хуульд Н.Батбаяраа, санал хураасан бол унасан ч заавал бичнэ гэж байгаа байхгүй юу. Дэгийн хуульд тийм юм байгаа. Тийм заалт байдаг юм. Санал хураасан бол унасан, унаагүй заалтаа аль алийг нь оруулна гэсэн тийм дэг байгаа. Дэгээрээ бичиж орсон. 


Б.Гарамгайбаатар: - Ойлгомжтой байгаа, аль аль нь. Яг үнэндээ тийм байгаа.


Н.Батбаяр: - Адилхан асуудлаар хувилбарууд нь өөр.


Б.Гарамгайбаатар: - 2 тусад нь санал хураалгаагүй байхгүй юу. Нэг санал хураасан, тэгэхдээ ийм хажуугийн саналууд нэмж орж ирж байна гэж хэлээд ажлын хэсгийн саналаар санал хураалгасан байхгүй юу. Саналаа хураая. 


Төслийн 1 дүгээр зүйлийн 4 дэх заалтын 47.3.3 Монголбанк түүнээс эрх олгосон банкинд худалдсан алтанд энэ хуулийн 47.3.2-т заасан нөөц ашигласны төлбөрийн хэмжээ 5 хувь, энэ хуулийн 47.5-д заасан нэмэлт төлбөрийн хэмжээ 0 хувьтай тэнцүү гэснийг хасах саналтай гишүүд гараа өргөнө үү? Гуравны хоёроор босож ирнэ.


10-аас 9.


Горим дэмжигдэж байгаа учраас дахиад санал хураалт явуулъя. 


Төслийн 1 дүгээр зүйлийн 4 дэх заалтыг хасъя гэсэн гишүүд гараа өргөнө үү?  4 дэх заалтын 47.3.3 Монголбанк түүнээс эрх олгосон банкинд худалдсан алтанд энэ хуулийн 47.3.2-т заасан нөөц ашигласны төлбөрийн хэмжээ 5 хувь, энэ хуулийн 47.5-д заасан нэмэлт төлбөрийн хэмжээ 0 хувьтай тэнцүү гэснийг хасах саналтай гишүүд гараа өргөнө үү?


10-аас 9.


Дэмжигдлээ. 


Н.Батбаяр: -  Үүн дээр нэг тайлбар өгье. Энэ ийм байхгүй юу, тусдаа асуудлууд орж ирж байхад нэгээр нь санал хураалгахад тэр нь дэмжигдэх юм бол нөгөөдүүл нь санал хураалгах шаардлагагүй гэж үзэж байгаа байхгүй юу. Тэр горимоор сая хураагдсан байхгүй юу. Г.Батхүү гишүүний хэлж байгаа унасан ч, боссон  саналыг Их Хурал руу ордог нь бие даасан асуудлууд орж ирэхэд, тусдаа асуудал орж ирэхэд унасан, боссон ч байсан оруулдаг горим байж байгаа.


Г.Батхүү: - 2 тусдаа санал хураасан байхгүй юу даа, тийм учраас хоёулаа бичигдэх ёстой Н.Батбаяр аа, дэгээ уншаарай, дэг дээр тийм байгаа.


Н.Батбаяр: - Тийм юм байхгүй. 


Б.Гарамгайбаатар: - Санал хурааж дууссан, Ашигт малтмалын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн танилцуулгыг Улсын Их Хурлын нэгдсэн хуралдаанд Д.Ганбат гишүүн илтгэнэ. Эхний асуудал дууслаа.


Хоёр дахь дараагийн асуудал бол Газрын тосны тухай хууль.


Н.Батбаяр: - Чуулган эхлэх цаг болоод байна хууль номоороо чуулган уруу оръё. Түрүүний удаа ажлын хэсгийн ахлагч өөрөө хойшлуулсан биз дээ. 


Б.Гарамгайбаатар: - Чуулган бол хуультай 9 цагт гэж З.Энхболд даргатай би өчигдөр ярилцсан, хойшлуулж өгөөч гуйсан байхгүй юу.


Г.Баярсайхан: - Хэлэлцээд эхэлье. Үүнийгээ түр зогсоож байгаад.  


Б.Гарамгайбаатар: - Би сая санал хэлэлцэх асуудалдаа оруулаад санал хураалгасан шүү дээ. 


Г.Баярсайхан: - Хэлэлцээд эхэлье л дээ.


Б.Гарамгайбаатар: - Тэгээд яагаад дайраад байгаа юм бэ? Санал хураалгасан шүү дээ, сая. Бид хэлэлцэх үү, үгүй юу гэдэг дээр санал гаргаад тэгээд шийдсэн шүү дээ. 


Г.Баярсайхан: - Уучлаарай.


Б.Гарамгайбаатар: - Өнөөдрийн хуралдаан дууссаныг мэдэгдье. 2 дахь өдрийн хуралдаанд Газрын тосны хууль орно.

Соронзон хальснаас буулгасан:

ПРОТОКОЛЫН АЛБАНЫ


ШИНЖЭЭЧ                                                                           М.НОМИНДУЛАМ

